
PLANET E ZHVILLIMIT DHE AKTIVITETET E INSTITUTIT 
PËR AKREDITIM

Instituti për Akreditim i Republikës së Maqedonisë së Veriut (IARMV), si pjesë e infrastrukturës për cilësi, ka 
rol të jashtëzakonshëm në sigurimin e cilësisë së shërbimeve dhe produkteve për qytetarët dhe ekonominë 
e vendit. Instituti është i vetmi organ kombëtar i akreditimit dhe punon për prezantimin dhe promovimin e 
sistemit për akreditim dhe afrimin e tij me ekonominë dhe qytetarët si përdorues të fundit. Si rezultat i procesit 
të akreditimit, konsumatorët dhe kompanitë fi tojnë besim për sigurinë, cilësinë dhe parrezikshmërinë e 
përdorimit të produkteve dhe shërbimeve që përdorin në jetën dhe punën e tyre të përditshme.

Akreditimet e zbatuara nga IARMV-ja janë garantues për sigurimin e eksportit të pandërprerë të subjekteve 
afariste nga shteti në të gjitha vendet e botës. Instituti, gjithashtu, punon në mënyrë aktive në fushën e integrimit 
ndërkombëtar. Si rezultat i kësaj  është dhe nënshkrimi i dy marrëveshjeve më të rëndësishme ndërkombëtare 
për njohjen reciproke të rezultateve të aktiviteteve për akreditim, marrëveshja me Organizatën Evropiane për 
Akreditim (EA), Organizatën Ndërkombëtare për Akreditim të Laboratorëve (ILAC) dhe marrëveshja me Forumin 
Ndërkombëtar për Akreditim  (IAF). Një qëllim i rëndësishëm i Institutit është të sigurojë barazinë e organeve 
të akredituara vendase me ato në mbarë botën, si dhe të hapë dyert për produktet dhe shërbimet vendase për 
shitje të pandërprerë dhe të sigurt në tregjet evropiane dhe botërore. 

Aktivitetet e planifi kuara të IARMV-së në lidhje me progresin kundër korrupsionit kanë një rëndësi më të 
gjerë shoqërore dhe janë si vijon:

1. Vendosja e sistemit të menaxhimit në luftën kundër korrupsionit (Anti - bribery) 
ISO 37001:2016 në institucionet shtetërore

Sistemi i menaxhimit kundër ryshfetit ose standardi anti-korrupsion ISO 37001:2016 promovon një kulturë 
kundër korrupsionit brenda një organizate dhe vendos kontrollet e duhura, të cilat rrisin mundësinë e zbulimit 
të ryshfetit dhe zvogëlim të shfaqjes së tij. Standardi ISO 37001 e përfshin ryshfetin në sektorët publikë, privatë 
dhe jofi timprurës, duke përfshirë ryshfetin nga dhe kundër një organizate ose personelit të saj dhe mitë të 
paguar ose të marrë nëpërmjet ose nga një palë e tretë.

Rëndësi më të madhe ky sistem në Republikën 
e Maqedonisë së Veriut do të ketë në institucionet 
shtetërore, të cilat, nëse janë të obliguara me ligj 
apo në ndonjë mënyrë tjetër, do të duhet ta vendosin 
atë dhe të fi llojnë sistematikisht të përballen me 
korrupsionin.

Përfi timet e vendosjes së ISO 37001 në institucione 
mund të përfaqësojë hapin më të madh në luftën kundër 
korrupsionit në vend dhe, gjithashtu, një promovim të shkëlqyer 
të përpjekjeve të QRMV-së në këtë luftë.

2. Vendosja e ISO dhe standardeve të tjera ndërkombëtare 
në prokurimin publik

Vendosja e ISO dhe standardeve të tjera ndërkombëtare si kriter në prokurimet publike do të sigurojë që 
qytetarët, për paratë që japin nëpërmjet taksave, të marrin cilësi të sigurt në prokurimin e shërbimeve dhe 
produkteve nga institucionet shtetërore.

Për vetë institucionet shtetërore do të lehtësohet procesi i përzgjedhjes së tenderëve dhe garantimi se 
produktet dhe shërbimet e prokuruara janë të një cilësie të garantuar. Vendosja e standardeve do të zvogëlojë 
edhe mundësinë e korrupsionit në prokurimet publike.

Për zbatimin e këtij aktiviteti kërkohet formimi i një grupi pune të përbërë nga përfaqësues të Byrosë së 
Prokurimit Publik, Institutit për Akreditim dhe nëse është e nevojshme, institucione dhe ekspertë të tjerë. Grupi 
punues do të përgatiste propozimin e standardeve të akredituara që do të përfshihen si të detyrueshme në 
prokurimet publike që Byroja dhe Qeveria do t’i rregullojnë me akt ligjor.

3. Transformimi digjital i funksionimit të IARMV-së

Në dy vitet e fundit, në IARMV në mënyrë intensive po zbatohet procesi i transformimit digjital. Aktualisht 
po punohet paralelisht, në letër dhe në mënyrë digjitale dhe planifi kohet që i gjithë procesi të përfundojë gjatë 
vitit 2023. Me këtë, IARMV-ja pretendon të jetë institucioni i parë i transformuar në mënyrë digjitale në vend. 
Përfi timet e transformimit digjital si një nga mjetet në luftën kundër korrupsionit janë të mëdha si për qytetarët 
ashtu edhe për subjektet e biznesit. Modeli mund të përdoret nga institucionet e tjera në vend.



4. Siguria e IT-së ISO 27001

Kalimi në funksionimin digjital përveç 
gatishmërisë digjitale - furnizimi me pajisje 

teknike, përmirësimi i aftësive të punonjësve, 
përmirësimi i programeve softuerike dhe integrimi 

i tyre nënkupton vendosjen e protokolleve të sigurisë 
së IT-së për mbrojtjen nga rrjedhja e të dhënave. Vendosja 

e këtyre protokolleve kalon përmes standardit ISO 27001 dhe 
grupit të standardeve përkatëse ISO. Jemi dëshmitarë të sulmeve 

kibernetike të përditshme ndaj të gjitha llojeve të kompanive dhe 
institucioneve shtetërore, për të cilat, vendosja e këtij standardi është parakusht 

për operacione të mëtejshme (E-Qeveria, etj.). Aktualisht, standardin ISO 27001 në vend e zbatojnë kompani 
të huaja, dhe për këtë arsye, në vitin 2023, IARMV-ja do të vendosë akreditimin e organeve të interesuara të 
certifi kimit për këtë dhe standardet përkatëse, që kanë të bëjnë me sigurinë e IT-së.

5. Mbrojtja e të dhënave personale (EU GDPR)

Në Ligjin për Mbrojtjen e të Dhënave Personale (në përputhje me EU General Data Protection Regulation), 
IARMV-ja ka autoritetin të akreditojë kompanitë (organet e vlerësimit të përputhshmërisë) që do të certifi kojnë 
zyrtarët e mbrojtjes së të dhënave personale dhe procesin e mbrojtjes së të dhënave personale. Sipas këtij ligji, 
përveç institucioneve shtetërore, çdo person juridik, që përpunon të dhënat personale, duhet të ketë edhe 
një zyrtar për mbrojtjen e të dhënave personale (përfshirë restorantet, hotelet, agjencitë turistike etj.). Në vitin 
2023, IARMV-ja do të vendosë akreditimin e organizmave të interesuar certifi kues si aktivitet kyç për zbatimin e 
këtij ligji, i cili ende nuk është zbatuar.

6. Parakushtet e nevojshme për zbatimin e standardeve të përcaktuara

Ligji për vendosjen e sistemit të menaxhimit me cilësi dhe kornizës së përbashkët për vlerësim të punës dhe dhënies 
së shërbimeve në shërbimin shtetëror (“Gazeta Zyrtare e R. së Maqedonisë Nr. 69/2013”) në kompetencë të MSHIA-s 
mund të ndryshohet dhe plotësohet me dispozita për vendosjen e detyrueshme të sistemeve të menaxhimit 
ISO 27001 dhe ISO 37001.

Për zbatimin e ISO 37001 duhet konsensus dhe angazhim nga niveli më i lartë politik, duke fi lluar nga Qeveria 
e deri tek institucionet shtetërore në nivel lokal.

Për të zbatuar akreditimet nga standardet dhe detyrimet e reja, është i nevojshëm fuqizimi i personelit të 
IARMV-së, duke pasur parasysh faktin se vëllimi i punës do të rritet disa herë.

